
Pasiuna
Ang mga termino nga stake ug ward nagpasabut usab 

sa mga district ug mga branch . Ang termino nga pasilidad 
(o mga pasilidad ) nagpasabut sa meetinghouse, parkinga-
nan, ug mga nataran .

Kinatibuk-ang Pagpasabut
“Ang Dios mipanalangin kanato og maanindot nga 

mga pasilidad diin didto itudlo ang buhi nga kamatuo-
ran . Karon kita dunay mga meetinghouse nga nagkatap 
tadlas sa mga kontinente . Gamiton nato kini sa pag-alima 
sa atong katawhan uban sa ‘maayo nga pulong sa Dios’ 
[Jacob 6:7]” (Gordon B . Hinckley, sa Conference Report, 
Abr . 1997, 91; o Ensign, Mayo 1997, 67) .

Ang impormasyon dinhi sa booklet nagdugang sa 
impormasyon nga naa na sa Handbook 1: Stake Presidents 
and Bishops ug sa Handbook 2: Administering the Church. 
Palihug basaha usab kini nga mga handbook alang sa 
impormasyon kabahin sa pag-atiman ug paggamit sa 
mga pasilidad sa Simbahan .

Giya nga mga Baruganan
Bisan tuod kini nga mga sumbanan naglangkob sa 

piho nga mga instruksyon, ang kadaghanan nga pa-
ngutana mahitungod sa mga meetinghouse matubag 
pinaagi sa paggamit sa tulo ka mahinungdanong mga 
baruganan . Ang lokal nga mga lider sa Simbahan maoy 
responsable sa meetinghouse:
 1 . Paggamit. Ang mga miyembro sa Simbahan moga-

mit sa mga meetinghouse alang sa pagsimba; pag-
kat-on og mga kamatuoran sa ebanghelyo; paghimo 
sa sagradong mga ordinansa; pagpakig-uban; pag-
pasundayag ug pagpaminaw sa musika, pagsayaw, 
pagdrama, ug pang-sport nga mga kalihokan; ug 
pagpalambo sa ilang kaugalingon .

 2 . Pag-atiman. Ang mga miyembro sa Simbahan, mga 
lider, ug mga staff [kawani] sa facilities management 
nagbahin sa responsibilidad sa paglimpyo, pagmen-
tinar, ug pag-ayo sa mga meetinghouse .

 3 . Panalipod. Kadtong mogamit sa mga meetinghouse 
sa Simbahan kinahanglan nga moamping sa mga 
meetinghouse ug moatiman aron malikay sa peligro 
ang uban .

Organisasyon

Mga Administration Office sa Area 
Ang mga administration office sa area magplano, 

magtukod, magpadagan, ug magmentinar sa mga 

meetinghouse ug sila ang nag-unang kontak alang sa 
mga problema kalabut sa mga pasilidad sa Simbahan . 
Ang Departamento sa Meetinghouse Facilities nga naa sa 
headquarters sa Simbahan mopalambo og mga pamaagi 
ug mga himan sa pagsuporta sa administration office sa 
area sa ilang buluhaton .

Pagplano og Bag-ong mga Pasilidad
Ang mga kawani sa administration office sa area 

magbaton sa mga plano alang sa mga panginahanglan 
sa meetinghouse sa tanang stake . Ang presidente sa stake 
gihangyo sa regular nga pag-update sa impormasyon 
alang sa iyang stake niana nga mga plano . Alang sa mga 
butang nga may kalabutan sa luna sa bag-ong meeting-
house, ang stake presidency mokonsulta sa administra-
tion office .

Pagtukod og mga Pasilidad
Ang administration office sa area mag-assign og usa 

ka project manager aron sa pagbantay sa pagtukod sa 
proyekto gikan sa pagsugod hangtud sa pagkahuman . 
Atol sa pagpalambo sa proyekto, ang stake presidency 
giawhag sa pagkonsulta sa facilities manager sa mga 
isyu kabahin sa bag-ong building . Ang facilities mana-
ger regular usab nga mohatag og update sa kalamboan 
ngadto sa lokal nga mga lider sa priesthood . (Tan-awa 
sa “Pagtukod og mga Meetinghouse” sa pahina 7 .) 

Pagpadagan ug Pagmentinar sa Naa nang Daan nga  
mga Pasilidad

Ang presidente sa stake ug kadtong gitawag sa pag-
abag kaniya maoy responsable sa paggamit ug pag-ati-
man sa naa nang daan nga mga meetinghouse .

Ang lokal nga facilities management group mota-
bang sa matag stake sa pagpadagan ug pagmentinar 
sa naa nang daan nga mga meetinghouse . Ang stake 
presidency mag-agad sa facilities management group sa 
paghimo sa dinagko nga pagpang-ayo ug regular nga 
pagmentinar sa building . Ang facilities management gr-
oup mosiguro usab nga dunay mga ekipo ug mga suplay 
nga magamit sa mga miyembro samtang maghimo sila 
sa regular nga buluhaton sa pagpanglimpyo .

Mga Responsibilidad sa Stake ug sa Ward
Tan-awa sa “Physical Facilities,” kapitulo  8 sa 

Handbook 1: Stake Presidents and Bishops (2010), alang 
sa mga responsibilidad sa physical facilities sa stake 
ug ward .

Paggamit sa mga Meetinghouse
Ang mga meetinghouse gipahinungod alang sa pag-

simba, relihiyuso nga instruksyon, ug uban pang mga 
kalihokan nga may kalabutan sa Simbahan . Ang ubang 
mga paggamit sa meetinghouse wala iawhag; hinoon, 
panahon sa mga emerhensya ug mga kalamidad, ang 
uban nga paggamit tugutan . (Tan-awa sa Handbook 1: 
Stake Presidents and Bishops [2010], 8 .4 .4 .)

Sa panagsa nga mga okasyon ang presidente sa stake 
makahatag og pagtugot sa kasaligan, dili sa Simbahan, 
dili pangnegosyo nga mga grupo nga temporaryong ma-
kagamit sa mga nataran sa meetinghouse .  Ang paggamit 
kinahanglan nga mahiangay sa sagradong katuyoan sa 
building ug, kon angay, sa tax-exempt nga status niini .  
Kinahanglan nga dili kini madungan sa naka-iskedyul na 
nga mga kalihokan sa Simbahan ni ang mga lider mohu-
nong sa pagkontrolar sa building .  Ang mga sumbanan 
sa Simbahan kinahanglan nga magpatigbabaw kanunay 
diha sa mga kabtangan sa Simbahan .

Ang dili pangnegosyo nga mga grupo nga tugutan 
sa paggamit sa mga pasilidad sa Simbahan nagkinana-
hanglan nga mopirma og usa ka Kasabutan nga Walay 
Tulubagon [Hold Harmless Agreement] sa dili pa ang 
kalihokan . Usa ka sampol sa porma sa kasabutan anaa 
sa pahina 12 niini nga booklet . Ang administration office 
sa area mahimong mokopya ug mogamit sa kasabutan 
alang sa lokal nga paggamit kon gikinahanglan . Usa 
ka certificate of insurance tingali gikinahanglan usab . 
Ang stake presidency mahimong mokontak sa admin-
istration office sa area sa mga pangutana mahitungod 
sa insurance .

Aerobics ug Uban pang mga Programa sa 
Physical Fitness

Tan-awa sa Handbook  2: Administering the Church 
(2010), 13 .6 .25, 21 .1 .12 .

Artwork
Tan-awa sa Handbook 1: Stake Presidents and Bishops 

(2010), 8 .4 .1; Handbook  2: Administering the Church 
(2010), 21 .2 .1 .

Paglikay sa Magkasukwahi nga Tinguha
Ang mga sakop sa stake presidency ug bishopric ug 

ang physical facilities representative sa stake kinahang-
lang dili manginlabut sa bisan unsang transaksyon sa 
negosyo diin sila ang naghatag og mga butang, mga 
serbisyo, yuta, konstruksyon, o buhat sa pagmentinar 
sa bisan unsa nga kabtangan sa meetinghouse nga sulod 
sa utlanan o ubos sa direksyon sa ilang eklesyastikal 

nga mga buluhaton . Kinahanglan nga dili nila gamiton 
ang ilang posisyon sa Simbahan sa pag-impluwensya 
og mga transaksyon sa negosyo . Ang bisan unsa nga 
eksepsyon niini nga polisiya kinahanglan nga apruba-
han pinaagi sa sulat gikan sa administration office sa 
area o sa Departamento sa Meetinghouse Facilities sa 
headquarters sa Simbahan .

Chapel
Sa mas dagko nga meetinghouse ang chapel usa ka 

gipalahi nga kwarto nga gigahin alang sa mga serbisyo 
sa pagsimba . Samtang ang mga miyembro kinahanglan 
nga mopakita og pagtahud sa tanang dapit sa building, 
kinahanglan nga tahuron nila labi na gayud ang chapel . 
Sa gagmayng meetinghouse diin ang kwarto nga gigamit 
sa lain-laing katuyoan gigamit usab nga chapel, ang lokal 
nga mga lider sa Simbahan kinahanglan nga mopasabut 
gayud ug motudlo og balaang pagtahud panahon sa mga 
serbisyo sa pagsimba .

Ang mga kalihokan sa paglingaw-lingaw dili angay 
sa sulod sa chapel gawas lang kon kini usa ka multipur-
pose nga dapit . Kon ang usa ka multipurpose nga kwarto 
gigamit man alang sa mga kalihokan sa paglingaw- 
lingaw, dili kinahanglan nga ilhon ang pikas kwarto nga 
sagrado kay sa laing bahin .

Mga Solusyon nga Panglimpyo
Ang facilities management group mosangkap sa 

tanang solusyon nga panglimpyo, mga materyal, ug 
ekipo nga gikinahanglan alang sa mga miyembro aron 
makakompleto sa ilang mga buluhaton sa pagpanglim-
pyo . Ang mga suplay tipigan sa usa ka hipusanan sa 
gamit nga dali rang ablihan sa mga miyembro diha sa 
matag meetinghouse . Kon mahimo, ang mga facilities 
manager mohatag og mga instruksyon ngadto sa mga 
physical facilities representative sa stake ug sa mga 
building representative sa ward sa tukma nga paggamit 
sa mga solusyon nga panglimpyo, mga materyal, ug 
mga ekipo .(Tan-awa sa “Pagpaapil sa mga Miyembro” 
sa pahina 5 .)

Mga Computer
Tan-awa sa Handbook  2: Administering the Church 

(2010), 21 .1 .11 .

Mga Copy Machine
Ang facilities management group maoy responsable 

sa pagpalit og copy machine alang sa mga opisina sa 

stake ug sa mga library sa meetinghouse . Sa internasyo-
nal nga mga dapit, ang pagpalit og photo copy machine 
mag-agad sa mga sumbanan sa administration office, nga 
gibase sa panginahanglan sa lokal nga unit .

Kon mahimo, girekomendar nga ang paliton nga 
mga copy machine dunay kontrata sa pagserbisyo . Kon 
ang serbisyo o pag-ayo wala malakip sa kontrata sa pag-
serbisyo nga gikinahanglan, ang facilities management 
group mo-iskedyul ug mobayad sa pagpatrabaho . Ang 
mga suplay sama sa papel ug toner direkta na nga pa-
liton sa lokal nga mga unit, gamit ang lokal nga budget 
allowance sa ilang unit .

Mga Sayaw
Ang mga sayaw mahimong ipahigayon sa cultural 

hall o sa multipurpose nga kwarto . Human sa sayaw, ang 
mga lider sa Simbahan sa nagpasiugda nga organisasyon 
(sama sa Young Men o Young Women) mosiguro nga ang 
building maayo nga pagkalimpyo ug pagkasirado . Ang 
mga meetinghouse o ubang mga pasilidad sa Simbahan 
dili gayud gamiton alang sa mga sayaw nga pasiugda-
han sa laing mga pundok, lakip sa mga tigpadagan og 
mga negosyo .

Mga Dekorasyon
Tan-awa sa Handbook 1: Stake Presidents and Bishops 

(2010), 8 .4 .2 .

Pag-display sa Iskedyul sa mga Miting sa 
Dominggo

Ang mga Lider sa Priesthood mahimong mo-disp-
lay sa iskedyul sa mga miting sa Dominggo sulod sa 
mga agianan sa matag meetinghouse diin dali kining 
makita . Ang pagkahimo ug pagkahan-ay sa iskedyul 
kinahanglan nga mouyon sa ligdong nga imahe sa buil-
ding sa Simbahan .

Ekipo nga Pang-Komunikasyon alang sa 
Emerhensya

Ang mga ward ug stake kinahanglang dili mopalit o 
modawat og gidonar nga satellite nga telepono o ama-
teur radio equipment nga gamiton alang sa emerhensya 
o i-instalar sa meetinghouse . Ang mga lider giawhag sa 
pag-ila sa mga tawo nga dunay kaugalingon nilang ekipo 
aron sa pag-abag sa piho nga mga panginahanglan sa 
komunikasyon sa ward ug stake .

Pagdaginot sa Kuryente ug mga Suplay
Tan-awa sa Handbook 1: Stake Presidents and Bishops 

(2010), 8 .3 .4 .

Mga Balayranan
Ang mga miyembro kinahanglan nga dili pabayaron 

o padepositohon aron makagamit sa mga meetinghouse 
alang sa mga salo-salo sa kasal, mga paghaya, mga pa-
nagpundok sa pamilya, mga missionary reunion, giap-
rubahan nga mga recital, o susamang mga kalihokan .

Tamnanan sa mga Bulak nga naa sa mga 
Nataran sa Meetinghouse

Ang lokal nga mga unit mahimong mopili nga mo-
tanom ug momentinar sa tamnanan sa mga bulak nga 
naa sa mga nataran sa meetinghouse . Ang tanan nga 
galastuhan kuhaon gikan sa budget allowance sa lokal 
nga unit . Ang mga kalihokan nga may kalabutan sa mga 
tamnanan og mga bulak kinahanglan nga i-koordinar sa 
facilities manager aron masiguro ang tukma nga dapit, 
desinyo, porma, ug pagmentinar .

Bunyaganan
Kon ang bunyaganan dili gamiton, ang tanan nga 

pultahan padulong sa bunyaganan kinahanglan nga 
sirado kanunay ug nakakandado . Ang bunyaganan ki-
nahanglan nga pahubsan ug limpyohan dayon human 
sa matag serbisyo sa bunyag . Usa ka responsable nga 
hamtong kinahanglan nga anaa samtang ang bunyaga-
nan gipaagasan ug magpabilin hangtud wala nay tubig 
ug dili na kuyaw . 

Eskwelahan sa mga Bata [Home School]
Samtang ang Simbahan nag-awhag gayud og edu-

kasyon, ang mga meetinghouse kinahanglan nga dili 
gamiton isip eskwelahan o mga pasilidad sa day care o 
sa pagpagamit alang sa mga kalihokan sa eskwelahan . 
Ang pagtuman niini nga polisiya makapasiugda og kasi-
guroan ug ang Simbahan malikay sa balayranan sa buhis .

Mga Monumento
Ang mga estatuwa, mga monumento, mga handuma-

nan, ug ubang mga artwork kinahanglan nga dili ibutang 
sa mga nataran sa meetinghouse . Kini nga polisiya dili 
magamit sa susama nga talan-awon nga naka-display na 
sulod sa daghang katuigan sa mga nataran sa naa nang 
daan nga mga meetinghouse (tan-awa usab sa Handbook 1: 
Stake Presidents and Bishops [2010], 8 .4 .1, 8 .4 .9) .

Tibuok Gabii [Overnight] nga Paggamit o 
Kamping

Tan-awa sa Handbook 1: Stake Presidents and Bishops 
(2010), 8 .4 .13 .

Mga Parkinganan
Ang parkinganan sa meetinghouse anaa alang sa 

kasayon sa tanang mga miyembro ug mga bisita . Pipila 
ka nakareserba nga parkingan gimarkahan alang sa mga 
tawo nga may mga kakulian, sigon sa gikinahanglan sa 
lokal nga hurisdiksyon .

Dagkong trak, motor homes, mga trailer nga pangbi-
yahe, o susama nga mga sakyanan dili tugutan sa tibuok 
gabii nga pagparking . Ang parkinganan dili gamiton 
alang sa dugay nga pagparking, punduhanan sa pribado 
o komersyal nga mga sakyanan, o pag-display og mga 
sakyanan nga igbabaligya .

Tan-awa sa Handbook 1: Stake Presidents and Bishops 
(2010), 8 .4 .

Mga Piano ug mga Organ
Ang mga instrumento sa musika tuyo nga gibutang 

sa piho nga mga dapit aron magamit gayud . Ang facili-
ties management group mo-iskedyul sa pagpaangay ug 
pagmentinar sa mga piano ug mga organ . Ang gagmayng 
keyboard o organ nga madala-dala ra kinahanglang 
hipuson kon dili na gamiton . (Tan-awa sa Handbook 2: 
Administering the Church (2010), 14 .7 .)

Mga Salo-salo ug Sosyal nga Panagtigum
Ang mga salo-salo ug ginagmayng sosyal nga panag-

tigum alang sa mga miyembro sa Simbahan o ilang mga 
pamilya mahimong himoon sa mga meetinghouse sa 
Simbahan kon kini dili makabalda sa regular nga naka- 
iskedyul na nga mga kalihokan sa Simbahan . Kinahanglan 
dili kini matumong sa adlawng Dominggo o sa Lunes sa 
gabii . Ang mga salo-salo ug ginagmayng sosyal nga pa-
nagtigum mahimong himoon sa cultural hall o sa ubang 
mga kwarto, apan dili kini himoon sulod sa chapel gawas 
lang kon ang chapel usa ka multipurpose nga dapit . 
Kadtong mga naghimo sa salo-salo maoy responsable 
sa pagpanglimpyo .

Kon ang mga meetinghouse gamiton alang sa mga 
salo-salo ug ubang ginagmayng sosyal nga panagtigum 
alang sa mga miyembro sa Simbahan o sa ilang mga 
pamilya, ang mga mogamit dili magkinahanglan nga 
mopirma og Kasabutan nga Walay Tulubagon [Hold 
Harmless Agreement] .

Ekipo sa Satellite ug Video
Ang ekipo sa satellite ug video sa Simbahan gamiton 

lamang alang sa dili pangnegosyo, may kalabutan sa 
Simbahan nga katuyoan sumala sa pagtugot sa stake 
presidency o bishopric .

Ang tanang ekipo kinahanglang kandaduhan kon 
dili gamiton . Dili kini ipagawas sa building aron gamiton 
sa balay o sa personal .

Serving Area (Kusina)
Tan-awa sa Handbook 1: Stake Presidents and Bishops 

(2010), 8 .4 .18 .

Paggamit sa Komon nga Kabtangan sa 
Simbahan

Ang lokal nga mga lider dili mohatag og permiso 
sa dili pang-Simbahan nga paggamit sa mga pasilidad 
sa Simbahan o kabtangan . Ang mga hangyo alang sa 
ingon nga paggamit isumiter pinaagi sa facilities ma-
nager ngadto sa administration office sa area . Kon ap-
rubahan man, ang mga patakaran ug mga kondisyones 
buhatan og kalig-unan pinaagi sa sinulat nga kasabutan 
sa pagtugot .

Ang mga paggamit sa komon nga kabtangan nga 
nagkinahanglan sa pag-aprubar naglakip sa mga parki-
nganan, mga agianan, mga ganghaan, komon nga mga 
agianan, mga isyu sa utlanan, ug mga kasabutan sa ka-
tungod sa dalan .

Mga Snowblower
Ang gipanag-iya sa Simbahan nga de-motor nga 

ekipo nga pangtangtang sa snow ibutang sa matag 
meetinghouse kon gikinahanglan . Ang mga miyembro 
sa Simbahan mogamit niini nga ekipo sa paghawan sa 
mga agianan sa meetinghouse . Ang mga lider kinahang-
lan nga mohatag lamang niini nga buluhaton ngadto sa 
hingkod, responsable nga mga miyembro ug tudloan 
sila sa paggamit uban sa tukma nga pag-amping nga 
malikay sa peligro .

Mga Sport
Ang bisan unsa nga sport nga sagad dulaon sa gawas 

dili angay dulaon o tugutan sa Simbahan nga dulaon 
sulod sa meetinghouse .

Bakante nga Luna sa Simbahan
Ang bakanting luna sa Simbahan dili gamiton o 

puy-an nga walay permiso gikan sa sakop sa Presidency 
sa Seventy o Presidente sa Area . Sa pipila ka sirkums-
tansya, ang lokal nga mga miyembro temporaryo 
nga makagamit sa bakanting luna sa Simbahan alang  
sa pag-garden .

Pag-atiman sa mga Meetinghouse
Ang mga meetinghouse sa Simbahan kinahanglan 

nga atimanon sa paagi nga ikapakita ang sagrado nga 
matang ug katuyoan niini . Ang lokal nga mga lider sa 
priesthood, mga miyembro, ug ang facilities management 
group magtinabangay sa responsibilidad sa paghimong 
limpyo ug hapsay sa mga nataran sa meetinghouse . Ang 
mga instruksyon alang sa mga buluhaton sa pagpaapil 
sa mga miyembro makuha gikan sa facilities manager .

Pagpaapil sa mga Miyembro
Ang mga miyembro gihangyo nga moangkon og 

mas dakong responsibilidad sa pagpanglimpyo ug pag-
atiman sa meetinghouse . Ang unang katuyoan sa pagpa-
apil sa mga miyembro mao ang paghatag og kaayohan 
ug panalangin sa tanang miyembro, lakip ang mga ba-
tan-on ug dili kaayo mga aktibo, pinaagi sa paghatag og 
oportunidad sa pagserbisyo . Magpalig-on usab kini ug 
magpalambo sa pagtahud alang sa mga balay sa Ginoo 
nga simbahan .

Ang pagpaapil sa mga miyembro gi-organisar ug 
gipatuman ubos sa direksyon sa stake presidency . Ang 
mga physical facilities representative sa stake ug mga 
building representative sa ward gitawag aron motabang 
sa pagtudlo ug sa pakigkoordinar niini nga mga respon-
sibilidad . (Tan-awa sa Handbook 1: Stake Presidents and 
Bishops [2010], 8 .2 .)

Ang panginahanglan sa paghimo og ekstensibo nga 
pagpanglimpyo ug ubang buluhaton maminusan kon 
kadtong mogamit sa pasilidad mogamit sa ilang kaalam, 
pagmatngon, pag-amping, konsiderasyon, ug respeto sa 
tanang panahon ug kon sila manglimpyo human nila 
og gamit .

Ang building representative sa ward tawagon gikan 
sa matag ward aron moabag sa bishopric alang sa mga 
panginahanglan nga may kalabutan sa building . Ang 
building representative sa ward mo-organisar ug, kon 
mahimo, modumala sa sinemana nga oportunidad sa 
pagpanglimpyo . Ang tanang miyembro kinahanglang 
mahatagan og oportunidad sa pag-apil . Mas epektibo ki-
ning himoon pinaagi sa paghatag og mga assignment kay 
sa magsalig lamang sa moboluntaryo . Ang mga young 
men ug mga young women gidapit sa pag-apil uban sa 
ilang mga pamilya, mga korum, o mga klase .

Ang ubang mga buluhaton, sama sa pagtangtang 
sa snow, mahimong buhaton sa Adlawng Igpapahulay .

Ang mga batan-on kinahanglan nga dili himoong 
responsable sa pagpanirado sa building inig kagabii o 
sa paggamit sa dagkong mga ekipo sama sa mga snow-
blower o mga lawn mower .

Ang facilities manager kon gikinahanglan makigkita 
sa stake presidency ug sa physical facilities representative 
sa stake aron makigsabut sa mga iskedyul sa pagpang-
limpyo ug makahatag sa gikinahanglan nga suporta .

Facilities Management Group
Ang facilities manager mao ang una nga kontak 

alang sa mga problema sa building ug buluhaton . Ang 
mga lider sa priesthood makigtambayayong gayud sa 
facilities manager sa pagsiguro nga ang mga building sa 
Simbahan maayo nga pagkaatiman ug ang mga prob-
lema masulbad .

Ang mosunod mao ang pipila ka mga responsibili-
dad sa facilities manager:
•	 Mohimo	 ug	 modumala	 sa	 tinuig	 nga	 plano	

sa pasilidad .
•	 Mohimo	sa	natakda	nang	mga	buluhaton,	sama	sa	

pagmentinar ug kinatibuk-ang pagpanglimpyo .
•	 Mohimo	sa	wala	matakda	nga	buluhaton,	sama	sa	

pagpang-ayo .
•	 Mosuporta	sa	mga	lider	sa	stake	ug	sa	ward	samtang	

mag-implementar sila ug magmentinar sa programa 
nga pagpaapil sa mga miyembro .

Pagpang-inspeksyon sa Meetinghouse
Ang matag lokal nga mga lider ug mga facilities 

manager adunay responsibilidad sa pagsiguro nga 
ang mga meetinghouse limpyo, hapsay, ug maayong 
pagkamentinar .

Ang facilities manager mohimo og regular nga pag-
inspeksyon sa building sa matag meetinghouse ug mo-
report sa resulta gamit ang mga himan nga gihatag sa 
headquarters sa Simbahan .

Ang physical facilities representative sa stake o ang 
iyang pinili nga kauban regular usab nga mohimo og 
yano nga pag-inspeksyon sa meetinghouse nga building 
ug moreport sa mga resulta ngadto sa lokal nga mga 
lider sa priesthood ug sa facilities manager . Kini nga 
pag-inspeksyon gi-focus sa kalimpyo ug himoon aron 
pag-abag sa mga lider sa priesthood sa pagdumala sa 
programa nga pagpaapil sa mga miyembro .

Hipusanan sa Gamit alang sa mga 
Miyembro

Ang hipusanan sa gamit alang sa mga miyembro 
gibutang sa matag meetinghouse diin ang ekipo sa pag-
panglimpyo ug mga suplay anha makuha dayon aron 

magamit sa mga miyembro . Ang facilities management 
group mosangkap, mopundo, ug momentinar niini nga 
hipusanan .(Tan-awa sa “Mga Solusyon nga Panglimpyo” 
sa pahina 2 .)

Regular nga Pagmentinar ug Pagpang-ayo
Ang mga kasangkapan ug ekipo sa meetinghouse 

nagkinahanglan og regular nga pagmentinar aron ma-
kuha ang pinakamapuslanon niini gikan sa matag usa 
niini ug malikayan ang pagkaguba o dali nga pagkadaot . 
Ang facilities manager mo-iskedyul niini nga mga bu-
luhaton ug mosiguro nga ang nangabuak o nangadaot 
nga mga parte maayo o mailisan dayon . Ang lokal nga 
mga lider mopahibalo sa facilities manager kon duna 
silay makita nga kinahanglang ayohon .

Ang physical facilities representative sa stake moha-
tag og instruksyon ngadto sa mga building representa-
tive sa ward atol sa miting kon unsaon sa pagsulbad ang 
mga problema o kon ang facilities management group 
dili kanunay nga anaa .

Tinuig nga Plano sa Pasilidad
Ang mga facilities manager mosugyot ug moplano 

sa mga pag-ilis ug pagpalambo pinakaminos usa ka 
tuig nga advance isip kabahin sa tinuig nga plano sa 
pasilidad . Sila usab moanalisar sa mga galastuhan ug 
modeterminar sa badyet nga kinahanglanon .

Kon maghimo sa tinuig nga plano sa pasilidad, ang 
facilities manager makigkita sa presidente sa stake o sa 
iyang pinili nga kauban aron sa pagribyu ug sa pagtino 
sa mga problema sa building ug sa gikinahanglan nga 
pagpalambo .

Ang mga pagpalambo o pagpang-usab buhaton la-
mang kon gikinahanglang usbon o i-upgrade ang gamit 
sa naa nang daan nga building . Ang mga butang ug 
mga kasangkapan sa meetinghouse ilisan lamang kon 
kini makakuha sa sukaranan nga kini angay nang ilisan .

Mas Karaan na nga mga Meetinghouse
Kon maayo ang pagkamentinar, kadaghanan sa mas 

karaan nga mga meetinghouse padayon ang kamadani-
hon ug kakomportable ug kahamili ug balaang pagtahud 
nga dili magkinahanglan og ekstensibo nga pag-usab . 
Ang makatarunganon nga pagkadaot masabtan ra kon 
makita nga ang building maayo ra ang pagkamentinar, 
paglimpyo, ug pag-atiman .

Ang mas karaan nga mga building mao ang mga 
ehemplo sa arkitektura sa ilang panahon ug dili kina-
hanglang usbon aron tan-awon kini nga modernong mga 
meetinghouse . Hinoon, kon ang eksepsyonal nga mga 
kahimtang moduso gayud alang sa pag-usab, ang mga 
resulta kinahanglan nga mauyon sa kalidad sa orihinal 
nga building .

Pagpanalipod sa mga Meetinghouse
Ang matag paningkamot kinahanglang buhaton 

aron pagsiguro nga ang matag meetinghouse luwas ug 
napanalipdan . Kadtong mogamit sa mga meetinghouse 
sa Simbahan kinahanglan nga tudloan sa sakto nga mga 
pamaagi sa paglikay sa peligro, lakip ang unsaon sa 
paghimo sa meetinghouse nga malayo sa peligro .

Mga Pamaagi kon may Emerhensya
Ang lokal nga mga lider sa priesthood kinahanglan 

nga mopalambo og mga plano sa pagtubag sa lain-laing 
mga emerhensya nga tingali mahitabo sulod sa meeting-
house . Kinahanglan nga gamiton nila kini nga mga plano 
sa pagbansay sa uban kabahin sa mga pamaagi kon may 
emerhensya ug aron magamit atol sa mga emerhensya .

Ang mga lider kinahanglang mahibalo kon unsaon sa 
pagpahunong sa tubig, sa kuryente, ug sa gas o gasolina . 
Ang facilities manager mohatag og training kabahin niini 
nga mga pamaagi .

Ang facilities manager kinahanglan nga mag-andam 
og diagram sa matag building, nga nagpakita sa lokas-
yon sa mga telepono, sa gigikanan nga panel sa electrical 
supply, mga valve nga palunganan sa gas (o gasolina) ug 
sa tubig, mga fire extinguisher, ug sa first aid kit .

Paglikay sa Sunog
Ang risgo sa sunog maminusan kon ang tanan nga 

mogamit sa meetinghouse motuman sa makatarunga-
nong mga pasidaan . Ang mosunod nga lista naglakip 
sa pipila ka gisugyot nga mga paagi aron malikayan 
ang sunog:
•	 Matnguni	ang	daling	modakop	og	kayo	nga	mga	

materyal—lakip ang mga kahoy, mga papel, mga 
kemikal, ug ubang mga tinapok—dili ibutang sa 
mga boiler room, sa mga daubanan [hudno] nga 
mga kwarto, mekanikal nga mga dapit, ug mga 
utility tunnel .

•	 Matnguni	ang	tanang	hipusanan,	mga	kabinet,	ug	
ubang mga hipusanan nga dapit walay ipamutang 
nga dali rang masunog .

•	 Likayan	ang	paggamit	og	daub	nga	pampainit.
•	 Ayaw	biyai	sa	kusina	ang	mga	stove	nga	gigamit	sa	

pagpainit og pagkaon o sa pagpabukal og tubig .
Agig dugang, ang lokal nga mga lagda kabahin sa 

sunog ug mga ordinansa kinahanglan nga sundon kon 
maggamit og mga dekorasyon . Ang facilities manager 
makahatag niini nga impormasyon .

Mga Yawe sa Meetinghouse
Ang facilities management group mohatag og mga 

yawe sa meetinghouse ngadto sa mga lider sa stake . 
Ang mga bishopric moapud-apod sa mga yawe ngadto 
sa mga lider sa ward sigon sa sugo sa stake . Ang matag 
bishopric magtipig og rekord kon kinsa ang dunay mga 
yawe ug mohatag og kopya niana nga rekord ngadto sa 
physical facilities representative sa stake . Kon ang mga 
miyembro ma-release gikan sa mga katungdanan nga 
nagkinahanglan nga aduna silay mga yawe sa building, 
ilang i-uli ang tanang yawe .

Kwarta
Ang kwarta dili gayud biyaan tibuok gabii diha 

sa meetinghouse o pasagdan bisan kanus-a nga 
walay magbantay .

Pagreport sa Kadaot ug mga Pagkaangol
Ang mga lider sa stake ug ward kinahanglan nga 

moreport dayon sa tanang kadaot sa meetinghouse o 
personal nga pagkaangol nga mahitabo diha sa kabta-
ngan sa Simbahan ngadto sa facilities manager .

Kon ang usa ka grabe nga personal nga pagkaangol 
nahitabo diha sa luna sa Simbahan, sunda ang mga in-
struksyon alang sa pagreport og mga aksidente nga naa 
sa Handbook 2: Administering the Church (2010), 13 .6 .20 .

Mga Pamaagi sa Kasiguroan ug 
Pagpangandado

Ang mga lider sa Simbahan kinahanglan nga mo-
konsiderar sa paggamit og iskedyul sa pagpanirado sa 
meetinghouse ug mga pamaagi sa pagpangandado nga 
gi-establisar sa stake . Kini nga mga pamaagi kinahanglan  
nga sundon matag gabii pagkahuman dayon sa na- 
establisar nga oras sa pagpanirado .

Ang mga lider sa priesthood mahimong mo-assign 
og mga tawo nga mokandado sa building nga magtina-
gurha aron maminusan ang personal nga pagpameligro . 
Ang pamaagi sa pagpangandado naglakip sa pagsuta 
nga walay dili awtorisado nga mga tawo ang magpabilin 
sa building, sa pagpalong sa tanang suga, ug pagkan-
dado sa mga pultahan ug mga bintana .

Ang mga miyembro sa Simbahan nga mosulod hu-
man sa oras nga tingtrabaho ngadto sa meetinghouse 
kinahanglan nga mosirado ug mokandado sa gawas nga 
mga pultahan ug sa tanang bintana kon sila mosulod o 
mobiya .

Ang mga classroom o ubang mga kwarto nga walay 
importanting mga butang kinahanglan nga dili ikandado .

Ang mga lider sa priesthood kinahanglang mosuta 
nga ang mga computer, mga copy machine, ug audiovi-
sual nga ekipo ibutang sa kinandaduhan nga mga kwarto 
o mga dapit nga hipusanan . Agi og dugang, ang mga 
computer ug elektronik nga ekipo kinahanglan nga mar-
kahan isip kabtangan sa Simbahan, ug ang lista sa model 
ug mga serial number kinahanglan nga hipuson .

Pagtukod og mga Meetinghouse

Pagtimbang-timbang sa Panginahanglan 
og Bag-o nga Meetinghouse

Ang mga butang nga makaapekto sa pagplano sa 
umaabut nga panginahanglan sa meetinghouse nagla-
kip sa (1) estilo sa sagad nga mga unit sa Simbahan sa 
dapit, (2) gipaspason sa nangagi nga paglambo ug mga 
pattern, (3) gibana-bana nga kalamboan, (4) giplano nga 
pagbahin sa mga unit, ug (5) ang gidak-on, lokasyon, ug 
gidaghanon sa naggamit sa naa nang daan nga building .

Mga Opsyon alang sa Pag-angkon og Dugang 
nga Luna

Ang administration office sa area mokonsiderar og pi-
pila ka mga opsyon sa pagdeterminar sa pinakatukma nga 
paagi sa pagtubag sa panginahanglan og dugang pa nga 
luna sa meetinghouse . Kana nga mga opsyon naglakip sa 
(1) pag-usab sa mga programa sa lokal nga unit, (2) pagpa-
kigbahin og luna ngadto sa ubang mga unit sa Simbahan 
sa naa nang daan nga mga meetinghouse, (3) pag-usab sa 
naa nang daan nga luna sa meetinghouse, (4) pagtukod 

og building dugang sa naa nang daan nga meetinghouse, 
(5) pag-abang og luna, (6) pagpalit sa natukod na nga 
building, o (7) pagtukod og bag-o nga meetinghouse .

Ang lokal nga mga lider sa Simbahan dili awtorisado 
nga makigsabut sa pagpalit o pag-abang og luna o sa 
paghimo og bisan unsang pasalig nga mag-obligar sa 
paggasto sa kinatibuk-ang pundo sa Simbahan .

Maximum nga Paggamit sa Building pinaagi 
sa Pagpuli-puli

Tanang meetinghouse nga dili kaayo layo sa usa ka 
ward kinahanglang gamiton sumala sa gidesinyo niini 
nga kapasidad sa dili pa ikonsiderar ang dugang nga 
mga pasilidad . Kon gikinahanglan, ang mga stake pre-
sidency, mokonsulta sa sakop sa Presidency sa Seventy 
o sa Area Presidency, mahimong mo-assign sa mga ward 
nga mogamit sa mga meetinghouse sa duol nga stake . 
Mahimong sobra sa usa ka stake ang mogamit sa stake 
center kon gikinahanglan .

Master Plan alang sa Umaabut nga Meetinghouse 
nga mga Pasilidad

Ang administration office sa area mohupot ug ka-
nunay nga mo-update og usa ka master plan alang sa 
umaabut nga mga panginahanglan og meetinghouse ug 
sa gikinahanglang paliton nga luna .

Ang matag stake presidency hangyoon sa paghatag 
og kanunayng gi-update nga impormasyon alang sa 
master plan . Niini nga mga okasyon, ang stake presi-
dency morekomendar og palitunon nga luna ug tukuron 
nga bag-ong meetinghouse .

Pag-angkon og mga Yuta nga Tukuran 
og Meetinghouse

Pagpamalit og Yuta
Ang mga kawani sa headquarters sa Simbahan o sa 

administration office sa area, kon mahimo, modumala sa 
tanang pakigsabut sa pagpamalit kon ang naaprubahan 
nga plano nagpakita sa panginahanglan alang sa usa ka 
luna alang sa bag-ong meetinghouse .

Pagdonar og Yuta
Ang Simbahan mopili sa dawaton nga idonar nga 

yuta . Kon naay gusto nga modonar og yuta ngadto sa 
Simbahan nga tukuran og meetinghouse, ang lokal nga 
mga lider sa priesthood kinahanglan nga mokontak sa 
administration office sa area . Ang lokal nga mga lider 
dili modawat o mohatag og resibo alang sa gidonar nga 
luna . Ang mga gidonar nga yuta kinahanglan nga itan-
yag nga walay piho nga mga kondisyon kon unsaon 
kini sa paggamit . 

Pagtukod og Meetinghouse

Aprubado nga Sumbanan nga mga Plano
Ang Budget and Appropriations Committee sa 

Simbahan mo-aprubar sa sumbanan nga mga plano sa 
desinyo sa meetinghouse . Ang meetinghouse kinahang-
lan nga mopresentar og usa ka dungganon ug talahuron 
nga imahe samtang naghatag sa mga miyembro og igo 
nga mga pasilidad nga makaapil sa aprubado nga mga 
programa sa Simbahan .

Ang mga plano, mga detalye, ug pamaagi sa pag-
gamit nga gikinahanglan sa pagsuporta sa sukaranan 
nga mga plano himoon ubos sa direksyon ug pagtu-
got sa Presiding Bishopric ug sa Departamento sa 
Meetinghouse Facilities . Ang mga building nga gibase 
sa sukaranan nga plano tukuron nga dili na mohimo pa 
og mga kausaban nga wala na kinahanglana . (Tan-awa 
sa Handbook 1: Stake Presidents and Bishops [2010], 8 .4 .11 .)

Pagpalambo sa Proyekto
Kon makab-ot na ang tanang kriterya sa pagtukod og 

bag-ong meetinghouse ug ang giplano nga pagtukod sa 
proyekto maaprubahan na, naapil na sa tinuig nga plano, 
duna nay pundo, ug nakatakda na, ang proyekto sa mao 
nga meetinghouse mag-uswag na ngadto sa pagpalambo 
sa proyekto .

Sa tukma nga panahon atol sa pagpalambo sa pro-
yekto, ang project manager, nga makigkonsulta sa facili-
ties manager, makigkita sa stake presidency sa pagribyu 
ug pagpili gikan sa anaa nga mga opsyon alang sa mga 
estilo diha sa sukaranan nga mga plano . Ang opsyon sa 
pagpahigayon og usa ka serbisyo sa groundbreaking 
mahimong hisgutan usab . Ang facilities manager sa ma-
tag karon ug unya mohatag sa stake presidency og mga 
update atol sa proseso sa pagpalambo .

Pagtukod sa Proyekto
Kon makompleto na ang panahon sa pagpalambo sa 

proyekto, ang administration office sa area mo-award sa 
kontrata sa konstruksyon . Uban sa tabang sa facilities 
manager, ang project manager mopahigayon og miting 
sa dili pa sugdan ang konstruksyon kauban sa mga lider 
sa stake ug sa kontraktor . Kadtong naa sa miting moribyu 
sa tinagsa nilang mga buluhaton, mohimo sa katapusang 
pagpili sa kolor ug mga kagamitan, ug moribyu sa isk-
edyul sa proyekto .

Pagtugyan sa Meetinghouse
Kon mahuman na ang proyekto, ang project manager 

pormal nga motugyan sa building o sa gidugang niini 
ngadto sa facilities manager . Ang facilities manager mop-
lano ug modumala sa mga pamaagi sa kinatibuk-ang 
pagpanglimpyo ug pagmentinar ug mohimo sa ubang 

mga buluhaton nga gikinahanglan aron magamit na 
ang building .

Ang facilities manager mopahigayon og usa ka orien-
tation meeting ug sa paglibut sa building alang sa lokal 
nga mga lider . Mohatag siya og inisyal nga mga instruk-
syon sa nagkadaiyang mga sistema sa building ngadto 
sa physical facilities representative sa stake ug sa mga 
building representative sa ward . Iyang ribyuhon ang 
mga iskedyul sa pagpanglimpyo ug sa pagpaapil sa mga 
miyembro (tan-awa sa “Pagpaapil sa mga Miyembro” 

sa pahina 5) ug mohatag sa mga yawe ngadto sa lokal 
nga mga lider .

Pagpahinungod
Ang project manager mopadala sa Application for 

Meetinghouse Dedication nga porma (32020) ngadto sa 
stake presidency sa dili pa mahuman ang pagtukod sa 
proyekto . (Tan-awa sa Handbook 1: Stake Presidents and 
Bishops [2010], 8 .4 .3 .)

Pag-abang og mga Pasilidad

Pag-abang og Luna alang sa Meetinghouse
Alang sa pagpangabang og bag-ong meetinghouse, 

ang lokal nga mga lider kinahanglan nga mokonsulta 
sa planning manager sa area sa pagtino sa mga kwali-
pikasyon . Ang galastuhan sa abang bayaran gikan sa 
operational budget sa facilities management group .

Alang sa pag-renew sa abangan sa meetinghouse, 
ang lokal nga mga lider mokonsulta sa facilities manager, 
kinsa maoy mopahigayon sa hangyo . Alang sa pag-abang 
nga molungtad og usa ka tuig o sobra pa, gamiton ang 
porma nga Request for Leased Facility . Ang porma nga 
Request for Temporary Leased Facility gamiton alang sa 
mga pag-abang nga dili kaabut og usa ka tuig . Ang usa 
ka temporaryo nga pasilidad mahimong abangan kon 
ang naa nang daan nga mga meetinghouse dili magamit 
sa mga ward atol sa pag-usab sa meetinghouse .

Ang administration office sa area makigsabut sa mga 
kondisyon alang sa tanang kasabutan sa pag-abang .

Pag-abang og Temporaryo nga Luna
Ang temporaryo nga mga pasilidad mahimong 

abangan sa Simbahan kon ang luna sa anaa nang daan 
nga meetinghouse dili makaigo sa usa ka kalihokan sa 
stake, sama sa mga stake ug regional conference, mga 
fireside, mga sport nga dulaon sa sulod, o multicultural 
nga mga kalihokan . Laing kapilian nga mga sulbad, lakip 
ang pagpahigayon og multiple sessions o paggamit og 
teknolohiya (sama sa closed circuit, webcast, o sibya sa 
satellite) kinahanglan nga ikonsiderar sa dili pa moabang 
og temporaryo nga mga pasilidad .

Kon ang temporaryo nga pasilidad gikinahanglan 
gayud, ang lokal nga mga lider kinahanglan nga mo-
konsulta sa facilities manager aron mahan-ay ang gi-
kinahanglan nga kontrata o kasabutan . Ang facilities 
manager mosumiter dayon sa kasabutan ug sa porma 
nga Request for Temporary Leased Facility ngadto sa 
administration office sa area . Ang mga hangyo kinahang-
lang isumiter sa layo pa ang pagkinahanglan niini . Kon 
kini nga mga pamaagi masunod, ang mga galastuhan 
bayaran gikan sa kinatibuk-ang pundo sa Simbahan . Ang 
mga pasilidad nga abangan alang sa mga kalihokan sa 
sport nga dulaon sa gawas bayaran sa lokal nga pundo .

Pagdumala sa Kabtangan 
nga Pangkalingawan

Ang pangkalingawan nga mga kabtangan sa 
Simbahan naghatag og mapahinunguron nga palibut 
alang sa mga kalihokan sa Simbahan . Ang unang ka-
tuyoan sa pangkalingawan nga mga kabtangan mao 
ang pagtabang sa mga miyembro sa Simbahan ug mga 

bisita nga mobati sa Espiritu samtang nalingaw sa luwas, 
maayo nga kalingawan .

Ang Simbahan adunay tulo ka matang sa pangkali-
ngawan nga mga kabtangan:
 1 . Pavilion nga mga dapit (sa U .S . ug sa Canada lamang)

 2 . Daghan og gamit [Multiuse] nga mga luna nga pang-
sport (sa U .S . ug sa Canada lamang)

 3 . Pangkalingawan nga mga kampinganan
Ang mga stake mahimong mohangyo nga makaang-

kon ug makapalambo og usa ka bag-ong pangkalinga-
wan nga kabtangan kon gikinahanglan gayud . Ang mga 
presidente sa stake makigtambayayong sa mga kawani 
sa area facilities planning sa pagsumiter sa mga hangyo 
ngadto sa Area Presidency o sa sakop sa Presidency sa 
Seventy nga gi-assign niana nga area .

Ang pangkalingawan nga kabtangan palamboon su-
mala sa naandan nga mga panagway ug mga plano nga 
gi-establisar sa Simbahan .

Ang pagpagamit sa mga pasilidad sa Simbahan 
ngadto sa mga organisasyon sa komunidad, mga pang-
negosyo nga panimpalad, ug uban pa gidili . (Tan-awa sa 
Handbook 2: Administering the Church [2010], 21 .2 .)

Sa dili pa mosumiter og hangyo alang sa usa ka pavi-
lion nga dapit, o daghan og gamit [multiuse] nga luna, o 
pangkalingawan nga kampinganan, ang lokal nga mga 
unit giawhag sa paggamit sa anaa nga pangpubliko ug 
pribado nga mga pasilidad . Kon ang naa nang daan nga 
mga pasilidad nga gipanag-iya sa Simbahan dili kaayo 
layo ang distansya, kini nga mga pasilidad kinahanglan 
nga puno sa tiggamitan sa dili pa mohangyo og dugang 
nga mga pasilidad .

Ang mga stake kinahanglang dili mangolekta og 
bayad gikan sa mga miyembro sa Simbahan sa paggamit 
sa mga pavilion nga mga dapit o mga luna nga pang-
sport . Hinoon, ang bayad sa mga mogamit mahimong 
kolektahon aron gamiton sa pangkalingawan nga kam-
pinganan sa pagbayad sa galastuhan sa pagmentinar, 
pagpang-ayo, o sa pagpalambo .

Pangkalingawan nga mga Kampinganan

Bag-ong Pangkalingawan nga mga Kampinganan
Ang mga hangyo alang sa mga pundo sa Simbahan 

aron makaangkon o makapalambo og usa ka pangkali-
ngawan nga kampinganan isumiter ngadto sa direktor 
sa temporal affairs . Ang kinatibuk-ang mga pundo sa 
Simbahan hangyoon lamang kon ang sukaranan nga 
mga kwalipikasyon nakab-ot na .

Mga Stake nga Walay Pangkalingawan nga 
Kampinganan

Ang Area Presidency o usa ka sakop sa Presidency 
sa Seventy mahimong mo-assign sa mga stake nga wa-
lay gipanag-iya nga luna alang sa pangkalingawan nga 
kampinganan ngadto sa usa ka kampinganan nga gi-
panag-iya sa Simbahan, basi sa mga panginahanglan 
sa stake ug sa distansya ug sa paggamit niana nga mga 

luna . Ang paggamit sa pangpubliko o pribado nga mga 
kampinganan kinahanglan nga ikonsiderar usab .

Ang mga stake nga walay mga assignment sa pang-
kalingawan nga mga kampinganan mahimong makig-
sabut sa laing stake nga mogamit sa ilang kampinganan 
sa makatarunganon nga balayranan (tan-awa sa “Mga 
Pinansyal” sa pahina 11) .

Mga Gikinahanglan nga Pundo sa Naa nang Daan 
nga Pangkalingawan nga mga Kampinganan

Ang facilities manager i-assign sa matag kampinga-
nan ug dunay direktang responsibilidad alang sa tanang 
pasilidad sa kampinganan . Ang proseso sa paggamit og 
pundo usa ka bahin sa tinuig nga proseso sa pagplano 
ug naglakip sa paghatag og pundo alang sa pag-ilis ug 
pagpalambo ug sa pagpadagan ug pagmentinar .

Mga Pagpadagan ug Pagmentinar
Ang kampinganan nga mga luna moagi og inspekyon 

dili mominos kada tunga sa tuig sa pagdeterminar sa pa-
dayon nga panginahanglan sa pagmentinar ug pag-ila sa 
mga problema aron paglikay sa peligro . Ang mga kam-
pinganan ug daghang kahoy nga mga dapit kinahanglan 
nga mainspeksyon usab human sa dagkong panghitabo 
sa dagan sa panahon, sama sa kusog nga hangin, kusog 
nga ulan, o snow .

Sa U .S . ug Canada, ang mga kapanguhaan alang 
sa pag-inspeksyon ug pagmentinar makuha pinaagi sa 
paghangyo ngadto sa Natural Resources Services nga 
seksyon sa headquarters sa Simbahan .

Ang pangkalingawan nga mga kampinganan sa 
inabangan nga luna pagapalamboon ug i-mentinar sa 
igo lamang gawas lang kon ang taas nga termino nga 
kasabutan sa pag-abang gihimo na nga makahatag og 
katarungan sa paggasto og dako .

Pagbaligya o Pag-abang sa Naa nang daan nga 
Pangkalingawan nga mga Kampinganan

Ang mga stake presidency nga nagtinguha sa pag-
baligya o pag-abang sa naa nang daan nga luna alang 
sa pangkalingawan nga kampinganan kinahanglan nga 
mokontak sa administration office sa area . Ang mga luna 
alang sa pangkalingawan nga kampinganan dili paliton, 
ibaligya, o abangan nga walay pagtugot sa Simbahan .

Pagdumala
Ang Kapangulohan sa Area o sakop sa Kapangulohan 

sa Seventy mopili og agent nga presidente sa stake aron 
mosuta sa pagdumala sa kampinganan nga luna . Ang 
agent nga presidente sa stake kinahanglan nga nagpuyo 
sa eklesyastikal nga dapit diin ang luna nahimutang .

Tax-Exempt nga Status
Ang tax-exempt nga status sa mga luna alang sa 

pangkalingawan nga kampinganan kinahanglan nga 
mapreserbar . Ang luna kinahanglang dili gamiton alang 
sa pangnegosyo o politikal nga mga katuyoan o alang 
sa pagpaganansya nga lapas sa gikinahanglan sa pag-
padagan, pagmentinar, o pagpang-ayo . Kon ang lokal 
nga panggobyerno diin nahimutang ang luna alang sa 
pangkalingawan nga kampinganan dili motugot sa tax-
exempt nga status sa maong luna, ang mga buhis baya-
ran sa headquarters sa Simbahan .

Mga Pinansyal
Sa U .S . ug Canada, ang agent nga stake modumala 

sa mga pinansyal sa kampinganan nga maggamit og lahi 
nga checking account sa unit sa Simbahan ug sa lokal nga 
deposit account nga himoon pinaagi sa Treasury Services 
sa headquarters sa Simbahan . Ang mga agent nga stake 
dili mohimo og checking o deposit nga mga account 
direkta sa mga banko . Ang checking account ibayad sa 
gikinahanglan sa programa sa kamping . Ang deposit 
account gamiton alang sa kinolekta nga mga bayranan 
ug mga assesment . Sa mga dapit nga gawas sa U .S . ug 
Canada, ang agent nga presidente sa stake mokontak 
sa mga kawani sa area finance alang sa instruksyon sa 
paghimo og mga account .

Ang agent nga stake auditor mo-audit sa mga pag-
padagan sa kampinganan nga mogamit sa kasamtangan 
nga porma sa Recreation Camp Audit (PD10037244) .

Ang agent nga presidente sa stake mainampingon 
nga moribyu ug moaprubar sa tanang kita ug mga gasto . 
Kon ang usa ka luna alang sa pangkalingawan nga kam-
pinganan makakwarta gikan sa natural nga kapangu-
haan (sama sa mga kahoy o pagpamaligya og graba), 
ang agent nga stake makig-koordinar niini nga kalihokan 
pinaagi sa Natural Resources Services of the Real Estate 
Services Division sa headquarters sa Simbahan (sa U .S . 
ug Canada) o sa opisina sa area (kon gawas sa U .S . ug 
Canada) . Ang tanan niini nga kita ideposito ngadto sa 
kinatibuk-ang pundo sa Simbahan .

Ang mga miyembro sa Simbahan mahimong mo-
tabang sa pagbayad sa galastuhan sa pagmentinar, 

pagpang-ayo, o pagpalambo sa mga luna alang sa 
pangkalingawan nga kampinganan pinaagi sa pagtan-
yag og walay bayad nga pagtrabaho, mga materyal, o 
pagpagamit sa mga ekipo . Ang mga lider sa Simbahan 
kinahanglan nga dili mohimo og espesyal nga fundra-
ising nga kalihokan aron igasto sa mga pagpalambo sa 
pangkalingawan nga kampinganan .

Suplay sa Mainom nga Tubig
Ang mga sistema sa mainom nga tubig sa tanang 

kabtangan sa Simbahan nga nagkuha sa ilang suplay 
gikan sa pribadong mga atabay o tubod (kay sa gikan sa 
munisipal o sa komunidad nga patubig) itukod, ipada-
gan, ug imentinar sumala sa legal nga mga regulasyon ug 
gi-establisar nga mga sukaranan sa Simbahan . Ang tubig 
kinahanglan nga kuhaan og sampol ug testingan alang sa 
sukaranan nga kalidad sa tubig agig pagtuman sa mga 
regulatory requirement ug sa pinakamaayong buhaton 
[best management practices] . Kon ang kalidad sa tubig 
nga imnunon dili makaabut niini nga mga sukaranan, 
kontaka ang Natural Resources Services nga seksyon sa 
Simbahan alang sa dugang nga mga instruksyon .

Ekipo ug mga Sakyanan
Ang headquarters sa Simbahan sa kasagaran dili 

mohatag o momentinar og mga ekipo o mga sakyanan . 
Kon ang espesyal nga ekipo gikinahanglan, abangan 
kini nga gastuhan sa stake, isangkap sa mga miyembro 
sa stake, o paliton gamit ang budget allowance sa lokal 
nga unit ug sa nabayad sa tiggamitan .

Mga Tig-atiman
Sa nangagi, pipila ka mga stake nagsuweldo og mga 

tig-atiman sa kampinganan . Kini nga buhat gihunong 
na . Kon ang full-time nga tig-atiman gikinahanglan, ang 
mga presidente sa stake motawag og mga Church-service 
missionaries sa paghulip niana nga posisyon . Kini nga 
mga Church-service missionaries i-set apart sa ilang bi-
shop . Alang sa dugang nga impormasyon sa pagtawag 
og Church-service missionaries, tan-awa sa Handbook 1: 
Stake Presidents and Bishops (2010), 4 .12 .3 .

Kasabutan nga Walay Tulubagon

Property User:

Nahimutangan o deskripsyon 
sa property:

Ang property pagagamiton 
lamang alang sa:

(Mga) petsa nga gamiton ang property:

(Mga) oras nga gamiton ang property:

Kompaniya sa liability insurance:

Numero sa Polisiya:

Gihiusa nga kantidad sa single 
limit coverage:

Sa konsiderasyon alang sa pagtugot nga 
gihatag sa Korporasyon sa Presiding 
Bishop sa Ang Simbahan ni Jesukristo 
sa mga Santos sa Ulahing mga Adlaw 
o sa laing kaubang property owner 
(ang “Property Owner”) sa paggamit 
sa gihulagway nga property sa ibabaw, 
ang Property User moasumir ug 
modawat, sa kinatibuk-ang gitakda 
nga gitugot sa balaod, sa tanang mga 
risgo sa kadaot sa kaugalingon ug sa 
iyang mga bisita, mga dinapit, ug mga 
licensee, sa tawo man o sa property, 
lakip pero dili limitado sa bisan unsa 
nga mga kadaot tungod sa kondisyon 
sa property, sa paggamit sa property 
sa Property User, o sa ordinaryong 
pagpasagad sa Property Owner.
Ang Property User mogamit sa property 
alang sa mga gamit nga gihulagway sa 
ibabaw ug walay laing mga katuyoan 
gawas kon ang Property Owner mohatag 
sa iyang nag-unang sinulat nga pagtugot 
sa lain nga paggamit. Ang Property User 
moayo dayon sa bisan unsa nga kadaot 

sa property o sa mga gipang-ayo sa 
Property Owner nga nahimutang diha niini 
tungod sa paggamit o sa pagsulod diha 
sa property sa Property User o sa iyang 
mga bisita, mga dinapit, o mga licensee.
Ang Property User dugang nga mouyon, 
hangtud sa kinatibuk-ang gitakda 
nga gitugot sa balaod, sa pagbayad, 
sa pagkawalay tulubagon, ug sa 
pagpanalipod sa Property Owner, sa 
mga kauban niini, mga miyembro, mga 
ahente, mga sulugoon, mga empleyado, 
mga opisyal, ug mga representante 
(sa “Indemnitees”) gikan sa bisan unsa 
ug sa tanang mga gipangayo alang 
sa kadaot, sa tawo man o sa property, 
lakip sa kadaot tungod sa ordinaryong 
pagpasagad sa Indemnitees, nahitabo 
o gipatuo nga nahitabo tungod sa 
kondisyon sa property  o sa paggamit 
sa Property User sa property , sa iyang 
mga bisita, mga dinapit, o mga licensee.
Ang Property Owner dili mohimo og 
mga pamahayag sa kondisyon sa 
property alang sa bisan unsa nga 

piho nga katuyoan. Ang Property User 
modawat sa property kon unsa kini.
Ang nagpirma sa ubos nagrepresentar 
ug naggarantiya nga ang Property User 
karon adunay magamit ug nagpadayon 
nga liability insurance  nga gihulagway 
sa ibabaw, nga ang Property Owner nga 
ginganlan idugang nga isip insured, 
ug nga ang nagpirma sa ubos tukma 
nga gitugutan sa pagpahigayon ug 
sa pagdala niini nga kasabutan ug sa 
ingon nagbugkos sa Property User.
Kini nga kasabutan gidumala sa mga 
balaod sa Estado sa Utah, nga wala 
maghisgot sa mga baruganan sa 
conflict-of-laws. Kon adunay bisan unsa 
nga probisyon niini nga kasabutan 
nga dili na mapatuman, ang nahibilin 
nga mga probisyon padayon nga 
ipatuman. Sa bisan unsa nga aksyon 
sa pagpatuman niini nga kasabutan, 
ang modaog nga grupo adunay 
katungod nga bayran sa resonable nga 
kantidad, lakip sa bayad sa abogado.

Petsa:

Property User:

Ni:

Ulohan:

© 2005, 2009 IRI. Tanang mga katungod gigahin. Giimprinta sa USA. 2/09. 2/09.  
Hubad sa Hold Harmless Agreement. Cebuano. PD10000777 853

